
Сагынбаева Айнұр Бағдатқызының «Қазақстандағы қарағайлы ормандардың жай-күйі мен 

динамикасының өзгерістерін зерттеуде ГАЖ технологияларын және аэроғарыштық әдістерді 

қолдану («Семей орманы» мемлекеттік орман табиғи резерваты мысалында)» тақырыбында 

орындалған диссертациялық жұмысына

ҒЫЛЫМИ КЕҢЕСШІСІНІҢ ПІКІРІ

Диссертациялық  тақырыптың  өзектілігін  негіздеу. Қазіргі  заманда  орман

шаруашылығын  тиімді  және  қарқынды  жүргізу,  адам  қызметінің  өзге  салаларындағыдай,

экологиялық ортаға және пайдаланылатын нысанға, атап айтқанда, орман алқаптарына барынша аз

қауіп  төндіре  отырып,  жоғары  сапалы  өнім  алуға  мүмкіндік  беретін  жаңа  технологияларды

қолдануды талап етеді.

Мұндай технологиялар қатарына кең ауқымды аумақтарда орман ресурстарын жедел әрі

жоғары  дәлдікпен  бақылауға  мүмкіндік  беретін  геоақпараттық  жүйелерді  (ГАЖ)  және  Жерді

қашықтықтан  зондтау  әдістерін  жатқызуға  болады.  Бұл  әдістер  ормандардың  жай-күйіндегі

өзгерістерді анықтауға және орман ресурстарын тиімді басқаруға мүмкіндік береді.

Қазақстан Республикасы үшін орман шаруашылығында заманауи ГАЖ технологияларын

қолдану  –  ерекше  өзекті  зерттеу  бағыты  болып  табылады.  Бұл  бағыт  Қазақстанның  бірегей

қорғаныштық қызмет атқаратын ормандарын сақтау және климаттың өзгеруі жағдайында елдің

ормандылығын арттыру мәселелерін шешуді көздейді.

Аталған бағыттар «Цифрлық Қазақстан» мемлекеттік бағдарламасының басымдықтарымен

және 2021–2025 жылдарға арналған «Жасыл Қазақстан» ұлттық жобасымен толық үндеседі. Бұл

бағдарламалар мен жобалар орман алқаптарын қалпына келтіру, табиғи экожүйелерді сақтау және

табиғи ресурстарды басқару жүйесін жаңғырту мәселелерін қамтиды.

Ғылыми ақпаратты жүйелеу, терең талдау және жалпылау негізінде автор диссертациялық

жұмыстың  мақсатын  қалыптастырды.  Зерттеудің  мақсаты –  Қазақстандағы  қарағайлы

ормандардың («Семей орманы» мемлекеттік орман табиғи резерваты мысалында) жай-күйі мен

орман жамылғысының өзгеру динамикасын ГАЖ технологиялары мен  аэроғарыштық әдістерін

қолдану арқылы зерттеу.

Қойылған мақсатқа сәйкес келесі ғылыми міндеттер айқындалды:

1. Қарағайлы ормандардың жай-күйі мен олардың өзгеру динамикасын FCD әдісі арқылы

зерттеу;



2. Қарағайлы  орман  алқаптарындағы  өзгерістерді  вегетацияның  нормаланған

айырмашылық индексі (NDVI) негізінде анықтау;

3. FCD және NDVI көрсеткіштерін зерттеу нәтижелеріне сүйене отырып салыстыру;

4. Google Earth, Global Forest  Watch және Global Land Cover платформаларын пайдалана

отырып,  «Семей  орманы»  мемлекеттік  орман  табиғи  резерваты  аумағындағы  орман

жамылғысының өзгеру динамикасын және осы өзгерістердің себептерін талдау;

5. Өртке дейінгі және өрттен кейінгі қарағайлы орман алқаптарының тығыздығын бағалау,

сондай-ақ деградацияға ұшыраған аумақтарды анықтау.

Зерттеудің  әдіснамалық  негізін қарағайлы  орман  жамылғысының  динамикалық

өзгерістерін  бағалау  мен  талдауға  арналған  заманауи  қашықтықтан  зондтау  әдістері  мен  ГАЖ

технологиялары құрайды. Атап айтқанда, төмендегі әдістер қолданылды:

FCD (Forest Canopy Density) әдісі – 1990-жылдары Жапонияның Аэроғарыштық зерттеулер

агенттігі және Таиланд мамандары әзірлеген. Бұл әдіс орман жамылғысының кеңістіктік-уақыттық

өзгерістерін бағалау және олардың динамикасын сипаттау үшін қолданылады.

NDVI (Normalized Difference Vegetation Index) – орман жамылғысының жай-күйін бағалауға,

атап айтқанда, орман өрті сияқты табиғи апаттардан кейінгі орманның қалпына келу үдерістерін

сандық тұрғыда анықтауға мүмкіндік беретін вегетациялық индекс.

NBR  (Normalized  Burn  Ratio)  –  Christopher  Key  мен  Nicholas  Benson  әзірлеген,  орман

өрттерінің өсімдік жамылғысы мен топырақ қабатына әсерін талдау үшін қолданылатын индекс.

Landsat,  Sentinel-2,  MODIS  спутниктік  платформалары  –  орман  жамылғысының

динамикасын  ұзақ  мерзімді  бақылауға,  кеңістіктік  модельдер  құруға  және  уақыт  бойынша

өзгерістерді жоғары дәлдікпен қадағалауға пайдаланылған.

Қашықтықтан  зондтау  және  ғарыштық  мониторинг  деректеріне  негізделген ғарыштық

платформалар («Global Forest Alerts», «Google Earth», «Global Forest Watch», «EO Browser»), орман

экожүйелерінде  болып  жатқан  өзгерістерді  жедел  әрі  жоғары  дәлдікпен  анықтауға  мүмкіндік

береді.

Алынған  нәтижелердің  жаңалығы,  теориялық  және  практикалық  маңыздылығы.
Зерттеудің жаңашылдығы — «Семей орманы» мемлекеттік орман табиғи резерваты аумағындағы

қарағайлы екпелердің жай-күйін бағалау үшін алғаш рет Жерді қашықтықтан зондтау әдістері мен

ГАЖ  технологияларының  негізделіп,  сәтті  қолданылуында.  Бұл  әдістер  орман  алқаптарының

динамикасын,  орманды  қалпына  келтіру  табыстылығын,  кесілген  және  өртенген  учаскелерді

мониторингілеуді,  орман  қорғау  және  сақтау  шараларын  жоспарлауды  ғылыми  негіздеуге

мүмкіндік  берді.  Алынған нәтижелер Қазақстан ормандарының қазіргі  жай-күйін дәл  сипаттай



отырып,  орман  шаруашылығын  басқару  үдерістерін  оңтайландыруда  бұл  технологияларды

кешенді түрде қолданудың тиімділігін көрсетті.

Соңғы 15 жыл ішінде «Семей орманы» резерваты аумағындағы қарағайлы ормандардың

жай-күйінің  өзгерісін  талдау  нәтижесінде  табиғи  және  антропогендік  факторлардың  әсерінен

туындаған сандық және сапалық өзгерістер айқындалды.

FCD  әдісі  бұл  аймақта  алғаш  рет  орман  жамылғысы  динамикасын  бағалау  үшін

қолданылды.  Осы әдіс  негізінде  соңғы 15  жылдағы өзгерістерді  көрсететін  орман жамылғысы

динамикасының картасы жасалды.

Өрттен зардап шеккен аумақтардағы орман жамылғысының қалпына  келу үдерісі  NDVI

және NBR индекстері арқылы бақыланды. Жылдар бойынша қалпына келу қарқыны анықталып,

орманның жай-күйін бағалайтын NDVI индексінің талдау картасы әзірленді.

Ғылым мен мемлекеттік бағдарламалармен үйлесімі: Зерттеу тақырыбы – Қазақстандағы

қарағайлы  ормандардың  жай-күйін  және  өзгеру  динамикасын  ГАЖ  технологиялары  мен

аэроғарыштық  әдістер  арқылы  зерттеу  –  бірнеше  мемлекеттік  бағдарлама  мен  стратегиялық

құжаттармен үйлеседі.  Бұл бағыт  еліміздің  экологиялық тұрақтылығын қамтамасыз  ету,  орман

ресурстарын басқару және қоршаған ортаны қорғау саласындағы ұлттық басымдықтарына толық

сәйкес келеді.

Докторанттың  жарияланымдардағы  үлесі:  Диссертациялық  зерттеу  аясында  ізденуші

ғылыми  нәтижелерді  алуға,  оларды  талдауға  және  қорытындылар  жасауға  тікелей  қатысты.

Сондай-ақ,  диссертант  алынған  зерттеу  нәтижелерін  отандық  және  шетелдік  ғылыми

басылымдарда жариялау процесіне белсенді түрде араласқан.

Ғылыми-зерттеу  жұмысының  қорытындысы  бойынша  жалпы  саны  10  ғылыми  мақала

жарияланған, олардың ішінде, Қазақстан Республикасы Ғылым және жоғары білім министрлігінің

Ғылым және жоғары білім саласындағы сапаны қамтамасыз ету комитеті ұсынған басылымдарда –

4 мақала, Scopus деректер базасында индекстелген – 1 мақала. Халықаралық және республикалық

деңгейдегі ғылыми конференцияларда – 5 баяндама жарияланған.

Диссертацияның  құрылымы  мен  көлемі:  Диссертациялық  жұмыс  кіріспеден,  негізгі

бөлімдерден,  қорытындыдан  және  пайдаланылған  әдебиеттер  тізімінен  тұрады.  Зерттеу

материалдары  зерттеу  нәтижелерін  көрсететін  иллюстрациялармен  және  қосымшалармен

толықтырылған. Жұмыста ҚЗ мен геоақпараттық талдаудың заманауи әдістері қолданылған.

Ғылыми нәтижелер және олардың негізділігі: Forest Canopy Density (FCD) әдісін қолдану

арқылы  жүргізілген  зерттеу  нәтижесінде  «Семей  орманы»  мемлекеттік  орман  табиғи

резерватының қарағайлы ормандарының ауданы мен жай-күйінде 2008–2023 жылдар аралығында

айтарлықтай  өзгерістер  орын  алғаны  анықталды.  Landsat  спутниктік  суреттері  негізінде  FCD



әдісін  қолдану  арқылы  AVI,  BI,  SI,  TI  секілді  бірнеше  индекстерді  біріктіру  арқылы  орман

жамылғысының  өзгеру  динамикасы  анықталды. NDVI  әдісін  қолдана  отырып,  қарағайлы

ормандардағы  өзгерістердің  15  жылдық  (2008–2023  жж.)  динамикасын  талдау  нәтижесінде,

зерттелген  кезеңде  өсімдіктер  тығыздығы  жоғары  орман  алқаптарының  ұлғайып,  ал

ормансызданған аумақтардың қысқарғаны байқалды.  Бұл орман экожүйелерінің  табиғи жолмен

қалпына  келіп  жатқанын  және  ормандардың  жай-күйін  жақсарту  шараларының  тиімділігін

көрсетеді.  Сонымен  қатар,  ормандарды  қорғау  мен  қалпына  келтіру  шараларын  жалғастыру

қажеттігін де дәлелдейді.

FCD  және  NDVI  әдістерін  қатар  қолданып  жүргізілген  зерттеу  нәтижелері  қарағайлы

ормандардың  өзгеру  үрдістерінің  ұқсас  сипаттарын  көрсетті.  Сонымен  қатар,  бұл  әдістердің

бірқатар артықшылықтары мен шектеулері де айқындалды. NDVI – ірі ауқымдағы аумақтардағы

өсімдік жамылғысының жалпы жағдайын бағалауға және орманнан басқа да өсімдік түрлерінің

динамикасын бақылауға мүмкіндік береді. Алайда бұл әдістің кемшілігі – орман жамылғысының

нақты тығыздығын, әсіресе орманмен қамтылған аумақтарды дәл бағалай алмауы. FCD – орманды

аумақтарды  бағалауда  жоғары  дәлдікке  ие,  себебі  бұл  әдіс  тікелей  ағаш  жамылғысының

құрылымын сипаттау үшін арнайы жасалған.  Алайда оның шектеуі  –  өзге  өсімдіктер типтерін

елемеуі.

NBR  индексін  пайдалану  арқылы  «Семей  орманы»  МОТР  Жанасемей  филиалының

қарағайлы ормандарына орман өртінің әсерін талдау және 2007–2008 жылдардағы өрттен кейінгі

қалпына келу үдерісін бағалау зерттеу барысында жоғары сенімділікпен жүзеге асырылды. Өрттен

кейінгі  бірінші  жыл  ішінде  жанған  аумақтардағы  табиғи  қалпына  келу  үрдісі  басталғаны

байқалды. Қашықтықтан зондтау деректері мен ГАЖ әдістері бұл қалпына келу үдерісін растап,

өсімдіктер тығыздығының біртіндеп артып, жалаңаш жерлердің азайып жатқанын көрсетті.

«Google Earth»,  «Global  Forest  Watch (GFW)»  және «Global  Land Cover»  платформалары

негізінде  орман  жамылғысындағы  өзгерістерді  ғарыштық  деректер  арқылы  талдау  жүргізілді.

Зерттеу  нәтижесінде  орман  жамылғысының жойылу  және  қалпына  келу  себептері  анықталды.

Тығыз орман жамылғысының Батыс және Оңтүстік аймақтарда сирек кездесетіні белгілі болды.

Әсіресе «Семей орманының» оңтүстік-шығыс бөлігінде орман тығыздығының азаюы мен сирек

учаскелердің көбеюі орман жамылғысының деградациясын көрсетеді.

Диссертациялық жұмыс бойынша жалпы қорытынды
Сагынбаева Айнұр Бағдатқызының «Қазақстандағы қарағайлы ормандардың жай-күйі мен

динамикасының  өзгерістерін  зерттеуде  ГАЖ  технологияларын  және  аэроғарыштық  әдістерді

қолдану («Семей орманы» мемлекеттік орман табиғи  резерваты мысалында)»   тақырыбындағы



диссертациялық жұмысы автордың өз  бетімен орындаған,  аяқталған ғылыми-квалификациялық

зерттеуі  болып  табылады. Жұмыс  нәтижесінде  ғылыми  тұжырымдар,  қорытындылар  мен

практикалық  ұсыныстар  әзірленген,  олардың  жиынтығы  Қазақстан  Республикасының  орман

шаруашылығы саласы үшін маңызды ғылыми проблеманы шешуге бағытталған.

Диссертация материалдары кәсіби ғылыми тілде жазылған. Жұмыстың барлық бөлімдері

арасында  логикалық  тұтастық  сақталған,  зерттеу  идеясы  бүкіл  мәтін  бойынша  жүйелі  түрде

дамыған. Автордың ғылыми жарияланымдары диссертациялық жұмыстың негізгі мазмұнын толық

қамтып көрсетеді.

Рецензияланып  отырған  диссертациялық  зерттеу  осы  деңгейдегі  ғылыми  жұмыстарға

қойылатын  талаптарға  толық  сәйкес  келеді,  автор  Сагынбаева  Айнұр  Бағдатқызы  8D08302  –

«Орман ресурстары және орман шаруашылығы» білім беру бағдарламасы бойынша философия

докторы (PhD) дәрежесін иеленуге лайық деп есептеймін.

Шетелдік ғылыми кеңесші,  Данчева Анастасия Васильевна, ауыл шаруашылығы ғылымдарының

докторы, мамандығы  –  06.03.02  «Ормантану,  орман  шаруашылығы,  орман  орналастыру  және

орман таксациясы», Солтүстік Орал мемлекеттік аграрлық университетінің орман шаруашылығы,

ағаш өңдеу және қолданбалы механика кафедрасының профессоры. Мекенжайы: 625003, Ресей,

Тюмень қ., Республика көшесі, 7, тел.:  8 9623867166. эл. пошта: a.dancheva@mail.ru 

министрлігіне қарасты мемлекеттік жоғары оқу орны)

